
Kakitangan tiada prestasi 
~~ Ib·,·/r akan dipecat: Harun 
Larissa Lulnandan 

. 
KOTA KINABALU: Naib Canselor 
Universiti Malaysia Sabah (UMS) 
Datuk Mohd Harun' Abdullah, dalam 
hasrat supaya universiti mencapaipun­
cak lebih tinggi tahun ini, menasi­
hatkan semua kakitangan berjalan seir­
ing dengannya ke arah matlamat itu. 

Beliau memberi amaran' kakitangan 
tiada prestasi akan dipecat sementara 
bonus serta kenaikan pangkat akan 
ditawarkan mengikut prestasi kakitan­
gan. 

. "Terdapat banyak perubahan yang 
kita perlu lalui terutamanya dari segi 
pemikiran kakitangan universiti. 
Keadaan tidak boleh kekal seperti di 
masa lalu," katanya semasa ucapan 
beliau kepada Jabatan Hal' Ehwal 
Pelajar universiti di sini, Rabu lepas. 

"Kebanyakan masanya, orang gagal 
menterjemahkan idea mereka kepada 
kehidupan nyata," kata Harun, 
menyentuh kepentingan kejujuran, 
integriti dan berinovasi kepada kaki­
tangan. 

"Apa pun kita lakukan, . kita mesti 
sentiasa ikhlas. Kita mesti jangan 
melakukan tugas kita sambil lewa ker­
ana ramai terutamanya ibti bapa mele­
takkan harapan tinggi pada kita. 

"Mereka menghantar anak-anak 
mereka ke sini untuk melanjutkan 
pelajaran mereka demi kepentingan 
masa depan anak-anak mereka, dan 
mereka menjangka kita memberi pen­

didikan terbaik kepada anak-anak 
mereka. 

"Kakitangan universiti mesti mem­
beri contoh baik kepada semua penun­
tut. Tidak kira apa jawatan kamu, 
tetapi kamu jangan sekali-kali mening­
gikansuara kamu apabila bercakap 
kepada penuntut, dan kalau pun 
penuntut bersalah, kamu masih perlu 
bercakap dengan baik kepada mereka," 
katanya. 

. Harun menjelaskan, adalah tugas 
mereka untuk memberi usaha terbaik . 
mereka kepada generasi akan datang 
walaupun berbeza dari segi kaum dan 
agama . . 

"Ia supaya kita akan dapat 
melahirkan generasi masa depan yang 
lebih baik," katanya. 

Acara itu juga menyaksikan pelan­
caran bangunan Jabatan · Hal Ehwal 
Pelajar dan Alumni di samping penyer- . 
ahan bendera kepada seorang wakil 
siswa yang merupakan salah seorang ' 
daripada 25 mahasiswa yang.menyertai 
lawatan Kembara Bayu di Australia 
esok'(17 Januari). 

Selain itu, acara penyerahan sum­
bangan bernilai RMlO,OOO daripada 
semua penuntut VMS juga diadakan 
bagi membantu mangsa banjir di seme­
nanjung dan di Sabah. 

Sumbangan tersebut dianjurkan 
oleh Majlis Perwakilan ' Pelajar, 
Jawatankuasa Kebajikan Mahasiswa 
(Jakmas) dan Persatuan Mahasiswa 
Fakulti. 


